
ՙ__՚_____________2013 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ  ՀԱՆՁՆԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 685-րդ հոդվածով, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածի 2-րդ մասով և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի   1-ին ենթակետով և 5-րդ կետով սահմանված դրույթներով` Հայաստանի Հանրապետության կառավարությունը ո ր ո շ ու մ է.


1.
«Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության Սյունիքի մարզի Կապան քաղաքի Լեռնագործների N16 հասցեում գտնվող               183324000 դրամ շուկայական արժեքով 1620,9 քառ.մետր մակերեսով մասնաշենքը և դրա սպասարկման համար անհրաժեշտ 0,14128 հա հողամասը /այսուհետ՝ անշարժ գույք/ հետ վերցնել «Կապանի թիվ 1 հիմնական դպրոց» պետական ոչ առևտրային կազմակերպությունից և 50 տարի ժամկետով, անհատույց օգտագործման իրավունքով հանձնել Կապանի քաղաքային համայնքին`  իր կողմից ներկայացված ծրագրով նախատեսված աշխատանքների իրականացման նպատակով:


2. Հայաստանի Հանրապետության կառավարությանն առընթեր պետական գույքի կառավարման վարչության պետին` 


1) սույն որոշումն ուժի մեջ մտնելուց հետո երկամսյա ժամկետում «Կապանի թիվ 1 հիմնական դպրոց» պետական ոչ առևտրային կազմակերպության հետ կնքել 2011 թվականի դեկտեմբերի 14-ին կնքված թիվ 146/0011 ոչ բնակելի տարածքի անհատույց օգտագործման պայմանագիրը սույն որոշման 1-ին կետում նշված անշարժ գույքի չափով լուծելու մասին համաձայնագիր՝ սահմանելով, որ համաձայնագրից ծագող գույքային իրավունքների պետական գրանցման ծախսերը ենթակա են իրականացման «Կապանի թիվ 1 հիմնական դպրոց» պետական ոչ առևտրային կազմակերպության միջոցների հաշվին,


2) սույն որոշման 2-րդ կետի 1-ին ենթակետում նշված աշխատանքների ավարտից հետո երկամսյա ժամկետում  Կապանի քաղաքային համայնքի հետ կնքել սույն որոշման 1-ին կետում նշված անշարժ գույքի անհատույց օգտագործման մասին պայմանագիր /այսուհետ` պայմանագիր/` պայմանագրում նախատեսելով, որ Կապանի քաղաքային համայնքը պարտավոր է սույն որոշման 1-ին կետում նշված տարածքի կապիտալ վերանորոգման և գույքով ապահովելու համար առաջին հինգ տարում կատարել 150.0 մլն. դրամի ներդրումներ՝ յուրաքանչյուր տարի հավասարաչափ,

3) սույն որոշման 2-րդ կետի 2-րդ ենթակետով սահմանված ներդրումները չկատարելու կամ մինչև 50 տոկոս կատարելու դեպքում Կապանի քաղաքային համայնքը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,


4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Կապանի քաղաքային համայնքը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով:

3. Սահմանել, որ սույն որոշման 2-րդ կետի 2-րդ ենթակետում նշված պայմանագրից ծագող գույքային իրավունքների պետական գրանցման ծախսերը ենթակա են իրականացման Կապանի քաղաքային համայնքի միջոցների հաշվին: 

	
	Իրավական ակտի հիմնավորումը 

	1. 
	Անհրաժեշտություն

	
	      ՀՀ Սյունիքի մարզպետը դիմել է ՀՀ կառավարությանն առընթեր պետական գույքի կառավարման վարչություն՝ «Կապանի թիվ 1 հիմնական դպրոց» ՊՈԱԿ-ին անհատույց օգտագործման իրավունքով ամրացված ՀՀ Սյունիքի մարզի, Կապան քաղաքի Լեռնագործների փ. թիվ 16 հասցեում գտնվող մի մասնաշենքը՝ մանկապարտեզ հիմնելու նպատակով, անհատույց օգտագործման իրավունքով Կապանի քաղաքային համայնքին տրամադրելու խնդրանքով:

      Հաշվի առնելով նշվածը, ինչպես նաև առաջնորդվելով ՀՀ քաղաքացիական օրենսգրքի 685-րդ հոդվածով և ՀՀ կառավարության 17.02.2011թ. թիվ 304-Ն որոշմամբ հաստատված կարգի 3-րդ կետի 1-ին ենթակետով և 5-րդ կետով սահմանված դրույթներով ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել ՀՀ կառավարության նշված որոշման նախագիծը: 

	2.
	Ընթացիկ իրավիճակը և խնդիրները

	
	           Կրթության ոլորտում իրականացվող բարեփոխումները ստեղծել են ՀՀ Սյունիքի մարզի Կապանի քաղաքային համայնքի տարածքում կառուցված դպրոցների անհամաչափ ծանրաբեռնվածություն, որի արդյունքում առաջացել են ազատ, չօգտագործվող տարածքներ: Հաշվի առնելով նշվածը, ինչպես նաև այն, որ Կապանի թիվ 1 հիմնական դպրոցում ներկա պահին կրթական ծրագրերի իրականացման համար օգտագործվում են ոչ բոլոր մասնաշենքերը, որոնք ունեն հարմարեցված առանձին մուտքեր, Կապան քաղաքային համայնքի ղեկավարը գրությամբ խնդրել է քննարկել դպրոցի մասնաշենքերից մեկը՝ դրա սպասարկման համար անհրաժեշտ հողատարածքով, մանկապարտեզ հիմնելու նպատակով, անհատույց օգտագործման իրավունքով համայնքին տրամադրելու հարցը:

          Հաշվի առնելով վերը նշվածը, ինչպես նաև այն, որ հարցի դրական լուծումը հնարավորություն կտա համատեղ հոգալ շենքի պահպանման և շահագործման ծախսերը, ՀՀ կառավարությանն առընթեր պետական գույքի կառավարման վարչությունը շրջանառության մեջ է դրել Կապան քաղաքի Լեռնագործների փ. թիվ 16 հասցեում գտնվող 1620,9 քառ.մետր մակերեսով մասնաշենքը և դրա սպասարկման համար անհրաժեշտ 0,14128 հա հողամասն անհատույց օգտագործման իրավունքով Կապանի քաղաքային համայնքին տրամադրելու վերաբերյալ ՀՀ  կառավարության որոշման նախագիծը:

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	        Կապանի քաղաքային համայնքի Լեռնագործների 16 հասցեում նոր մանկապարտեզի հիմնումը Կապան քաղաքի բնակիչների համար կստեղծի ավելի բարենպաստ և մատչելի պայմաններ երեխաներին դպրոց և նախակրթական ուսումնական հաստատություն միաժամանակ տեղափոխելու համար:  

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	        Կապան քաղաքի բնակիչների համար ավելի բարենպաստ և մատչելի պայմանների ստեղծում՝ երեխաներին դպրոց և նախակրթական ուսումնական հաստատություն միաժամանակ տեղափոխելու համար:   

	7. 
	Այլ տեղեկություններ

	
	չկան


	
	«Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան


	
	Տեղեկանք հասարակության մասնակցության մասին

	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Անհատույց օգտագործման իրավունքով անշարժ գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ
«Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        21.05.2013թ.                               թիվ 1/4.5-1/6893-13
ՀՀ ԿԱ անշարժ գույքի կադաստրի պետական կոմիտե 

07.06.2013թ. 

  թիվ Ե/7.2/3504-13

ՀՀ Սյունիքի մարզպետարան

21.052013թ.

թիվ 01/3559-13

ՀՀ տարածքային կառավարման նախարարություն

09.07.2013թ.

թիվ 03/16/3635-13

ՀՀ արդարադատության նախարարություն

09.07.2013թ.

թիվ 01/4121-13

	1.Որոշման նախագծի վերաբերյալ առաջարկություններ և առարկություններ չկան:

1.Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկվել է <<Կապանի թիվ 1 հիմնական դպրոց>> պետական ոչ առևտրային կազմակերպությանն ամրացված տարածքը հետ վերցնել կազմակերպությունից և նվիրատվության կարգով հանձնել Կապան քաղաքային համայնքին` իր կողմից ներկայացված ծրագրով նախատեսված աշխատանքների իրականացման համար::

1. Որոշման նախագծի վերաբերյալ առաջարկվել է <<Կապանի թիվ 1 հիմնական դպրոց>> պետական ոչ առևտրային կազմակերպությանն ամրացված տարածքը հետ վերցնել կազմակերպությունից և նվիրատվության կարգով հանձնել Կապան քաղաքային համայնքին` իր կողմից ներկայացված ծրագրով նախատեսված աշխատանքների իրականացման համար::

1.Որոշման նախագծի վերաբերյալ առաջարկություններ և առարկություններ չկան:


	Չի ընդունվել


	Քանի որ ՀՀ կառավարության 17.02.2011թ. թիվ 304-Ն որոշմամբ հաստատված կարգի 3-րդ կետի 1-ին ենթակետի  և 5-րդ կետի համաձայն անշարժ գույքը համայնքներին անհատույց օգտագործման իրավունքով տրամադրվում է որևէ ոլորտի կամ տարածաշրջանի զարգացմանն ուղղված` պետությանն օժանդակող ծրագրի առկայության դեպքում` ծրագրի իրականացման համար անհրաժեշտ ժամկետով, ուստի նպատակահարմար է տարածքը համայնքին տրամադրել անհատույց օգտագործման իրավունքով:






















